
GOUVÈNÈ CUOMO ANONSE OUVÈTI YON NOUVO SKEYSON NAN SANTYE ERIE 

CANALWAY ANT LOCKPORT AK PENDLETON  
 

Pwojè 5.4 Milyon dola ap fèmen eka nan 365-Kilomèt Santye ki konekte Lake Erie 
ak Hudson River 

 
 
Gouvènè Andrew M. Cuomo jodia te anonse ouvèti yon nouvo seksyon ki te konstwi 
nan santye Erie Canalway ant vil Lockport ak vil Pendleton nan lwès New York. Ouvèti 
a make achèvman yon pwojè $5.4 milyon pou konstwi kat nouvo kilomèt 10-pye laj 
asfalt santye ant Stevens Street nan Lockport ak Fisk Road nan Pendleton, ansanm 
avèk travay adisyonèl nan vil Amherst. Santye 365-kilomèt ki etann apati Lake Erie pou 
rive nan Hudson River kounye a plis pase 75 pousan fin konplète. 
 
"Erie Canal ak Santye Canalway se pati prensipal nan upstate New York e chak ane 
plizyè milyon moun regwoupe ladan yo pou eksperimante istwa yo epi jwi bote natirèl 
yo," Gouvènè Cuomo te deklare. "Lè nou fèmen eka nan youn nan ouvèti ki te rete 
nan santye a, nap ede bay pi gwo koneksyon ak yon eksperyans amelyore nan youn 
nan pati popilè ak sansasyonèl nan santye a." 
 
Anplis de kat kilomèt nouvo santye, yo te bati yon pon pou pyeton sou Donner Creek 
nan Lockport toupre Fisk Feigle Road e yo te ajoute yon chemen nan lari a apati 
Stevens Street pou rive nan Erie Canal Locks 34 ak 35. Yo te enstale kyòs enfòmasyon 
sou santye a pou gide vizitè yo, e aksè pou parking ak santye a kounye a disponib sou 
State Street nan Lockport. Nan Amherst, yo te ajoute 1,500 pye nouvo santye, ansanm 
avèk yon pon pou pyeton nan Tonawanda Creek.  
 
Gouvènè Adjwen Kathy Hochul te deklare, "Kanal Erie san dout se youn nan vwa 
navigab ki pi anblematik nan peyi a e Gouvènè Cuomo te travay pou alafwa mete aksan 
sou iswa l ak eksplwate potansyèl touris li. Achèvman pati sa nan Santye Canalway ap 
ede kominote sa yo pwospere. Li enperatif ke nou kontinye konsève tè ak santye ki 
anviwone Kanal la kidonk pwochen jenerasyon yo ka pwofite l." 
 
Popilarite Santye Canalway pami Nouyòkè yo ansanm avèk vizitè yo te fè li vini yon 
motè ekonomik pou kominote yo toupatou nan upstate New York. Chak ane, apeprè 1.5 
milyon moun te itilize Santye Erie Canalway, sa te lakoz nan yon estimasyon $253 
milyon nan aktivite ekonomik nan depans vizitè yo nan tout eta. Seksyon Buffalo-
Pendleton se pati ki pi frekante nan santye Canalway a avèk apeprè 350,000 itilizatè 
chak ane.  

Direktè Canal Corporation, Brian U. Stratton te deklare, "Nouvo santye a ap atire 
touris, randonè ansanm avèk siklis pou vizite Kanal Erie ekstraòdinè sa pandan sezon 
navigasyon ane sa ak pou ane kap vni yo. Kanal Erie Canal ak Santye Erie Canalway 
se de motè ekonomik enpòtan nan touris Eta New York, e mwen kwè ke ouvèti santye 
sa ap pote yon nouvo chapit enteresan pou aktivite lwazi nan kominote sa. Jodia, nou 
ka sou bisiklèt – se pa milèt kap atire bato Kanal la– men mwen kwè ke Gouvènè 
Clinton ta fyè de travay ke Gouvènè Cuomo, Gouvènè Adjwen Hochul, ansanm avèk 
ekip yo a ap fè pou devlope eritaj rich ak bèl resous sa ke li kite pou nou ." 
 
Senatè Rob Ortt te deklare, "Touswit apre achèvman l nan Vil Lockport kèk mwa de 
sa, mwen te wè plizyè douzèn moun ap pran avantaj sou santye Canalway, keseswa 
yap mache oswa sou bisiklèt. Santye a ofri yon bèl panorama sou Kanal Erie, e li gen 
potansyèl pou atire plis touris nan zòn lan avèk èd Five locks ak Lockport Cave ak 
Underground Boat Ride pratikman nan lari a. Mwen pa gen dout pwojè sa ap gen yon 
enpak ekonomik pozitif ki pral pote tou yon sans re-aparisyon vil la." 
 
Manm Asanble Jane Corwin te deklare, "Kòm Lockport ap kontinye grandi ak 
redevlope, e pwojè plizyè faz koridò Kanal Lockport la preske fini, Envestisman Eta 
New York nan enfrastrikti enpòtan pou devlopman sa. Gen enèji nan Lwès New York e 
rezidan Lockport yo ka santi elan epi gade pwogrè nan pwojè tankou renovasyon pon 
an, devlopman kanal ak santye ansanm avèk aksè piblik pou makè sa yo. Mwen fyè 
pou m wè pwogrè ki te fèt." 
 
Lejislatè Konte Niagara Tony Nemi te deklare, "Direktè Stratton ak Canal Corp. te 
gwo kolaboratè nan gouvènman lokal nou an pandan tout pwojè sa. Jodia make 
achèvman yon twonson enpòtan nan santye Erie Canalway ke fanmi nou yo ka monte 
bisiklèt, fè randone, epi patine an sekirite. Kreye yon santye ansekirite ki andeyò wout la 
ki angaje pou egzèsis ak fanmi se te premye objektif tout moun ki te enplike nan pwojè 
sa, e li agreyab pou wè eta ap envesti nan yon bagay kap amelyore kominote nou an 
nan yon fason ki vizib." 
 
Sipèvizè Lockport Mark Crocker te deklare, "Sa a se yon gwo egzanp de gouvènman 
lokal ak eta kap travay ansanm pou fini yon pwojè ki pral amelyore lavi moun yo pou 
anpil jenerasyon kap vini." 
 
Sipèvizè Vil Pendleton Joel Maerten te deklare, "Te gen yon gwo demann pou 
opòtinite lwazi nan kalite sa e depi konstriksyon an te kòmanse, rezidan ansanm avèk 
vizitè yo te ale nan nouvo seksyon sa nan Santye Erie Canalway. Nou absoliman 
kontan avèk chanjman ak bote l, e li se yon lòt adisyon pou Pendleton ansanm avèk 
kominote vwazen yo."  
 
Majistra Vil Lockport Anne McCaffrey te deklare, "Ekspansyon Santye Canalway 
apati Lockport jiska Pendleton enteresan pou rezidan ansanm avèk vizitè nou yo ki vin 
pwofite Kanal Erie, siklis ak moun kap kouri ap gen opòtinite pou yo sou Kanal Erie 

pandan yap fè sa sou yon santye ki ansekirite ak byen antreteni. Nou enpasyan pou 
nou montre vil nou an ak locks yo a plis vwazen ak vizitè sou santye a." 

